
Umhvørvisgóðkenning  
av 

fiskavirkinum hjá Sp/F Faroe4Fish 
Kaldbak 

 

 

Henda umhvørvisgóðkenning av  fiskavirkinum hjá Sp/F Faroe4Fish, matr. nr. 102c í Kaldbak í 
Tórshavnar kommunu, er givin við heimild í § 29 í løgtingslóg nr. 134 frá 29. oktober 1988, um 
umhvørvisvernd, sum seinast broytt við løgtingslóg nr. 128 frá 22. desember 2008, og § 1, nr. 4 í 
kunngerð nr. 54 frá 3. mai 1994 um at leggja eftirlits- og umsitingaruppgávur eftir 
umhvørvisverndarlógini til Umhvørvisstovuna, sum seinast broytt við kunngerð nr. 90 frá 28. 
september 2007. 

Henda góðkenning tekur ikki støðu til, um tað er neyðugt við góðkenning eftir aðrari lóggávu. 

1. Endamál  

Endamálið við umhvørvisgóðkenningini er at fyribyrgja og avmarka dálking av náttúru og umhvørvi og 
ampar, sum kunnu standast av virkseminum.  

2. Umsóknin 

Umhvørvisstovan fekk hin 3. oktober 2011 umsókn um umhvørvisgóðkenning av virkseminum á 
fiskavirkinum hjá Sp/F Faroe4Fish í Kaldbak. 

Saman við umsóknini hevur Umhvørvisstovan móttikið tekningar og upplýsingar um virksemið á 
virkinum. 

Eisini hevur Umhvørvisstovan verið og vitja á virkinum og tosað við umboð fyri virkið.  

Sp/f Faroe4Fish 
Mjólkargøta 20 
180 Kaldbak 

 
 

Argir hin 13. januar 2012 
Málsnr.: 11/00615-6 
Málsviðgeri: Lena Ziskason 

3. Lýsing av virkseminum 

Fiskavirkið hjá Sp/F Faroe4Fish er á matr. 102c í Kaldbak. Í byggisamtyktini fyri Tórshavnar kommunu 
er økið lagt út sum øki C, sum er lagt av til havna- og vinnuendamál.  

Virksemi á virkinum verður at pakka og skera feskan fisk, sum skal útflytast. Møguliga verður ein partur 
av fiskinum frystur. Felagið hevur upplýst at talan verður bert um hvítan fisk.  

Um talan verður um annan fisk ella annað virksemi, skal virkið boða Umhvørvisstovuni frá, sum síðan 
skal góðkenna broytingina.  

4. Lýsing av umhvørvisviðurskiftum 

4.1. Rávørur 

Rávøran á virkinum er hvítur fiskur.  

Harafturat nýtir virkið ymisk sløg av hjálpirávørum sosum reingerðarevni. Reingerðarevni kunnu verða 
skaðilig fyri umhvørvið, tí verður treyt sett til, at virkið skal miða ímóti at brúka mest umhvørvisvinaligu 
reingerðarevni.  

4.2. Luftútlát    

Talan er bert um at skera og pakka feskan fisk, so tað verður ikki mett at nakar roykur ella luktur av 
týdningi kemur frá virkseminum. 

4.3. Spillivatn 

Tá virkið verður vaskað, kann roknast við at smáar fiskarestir kunnu verða spulaðar av 
flakamaskinunum. Tí verður treyt sett við, at virkið skal reinsa spillivatnið, t.d. við filtri ella við at hava 
ristir í gólvinum, sum kann fyribyrgja at fiskarestir fara út við spillivatninum.  

4.4. Óljóð 

Mett verður ikki at tað verður nakað serligt óljóð frá virkseminum. Tó skal virkið yvirhalda tey 
markvirði, sum altíð verða sett fyri óljóð frá virkjum. 

4.5. Burturkast 

Nakað av burturkasti verður frá virkseminum, t.d. frá reinsingini av spillivatninum,slógv og okkurt 
smávegis oljuskift ísamband við vanligt viðlíkahald.  

Avtala verður vi onnur virkir um at móttaka slógv.  

Alt burturkast skal skiljast og goymast í hóskandi íløtum, áðrenn tað verður latið Kommunalu 
brennistøðini. 

5. Viðgerð 

Tað móttikna tilfarið og vitjan á virkinum, hava verið grundarlag undir viðgerðini av umsóknini. 

Uppskot til umhvørvisgóðkenning varð sent P/F Faroe4Fish og Tórshavnar kommunu til viðmerkingar 
hin  12. des. 2011. 

Hvørgin hevði nakra viðmerking. 

Undir viðgerðini er serligur dentur lagdur á,  

• at fyribyrgja og avmarka dálking av luft, havi og jørð, og fyribyrging av ampum av óljóði, 

• at umhvørvisdálkandi evni ikki verða leidd út í umhvørvið, 

• at innaneftirlit, umhvørvisstýriskipan og skrásetingar eru sambært viðurkendum skipanum 

• at umhvørvisliga best tøka tøknin (BAT1) í størst møguligan mun verður nýtt, 

• at reinsiskipanin eru undir regluligum eftirliti, 

• at vandin fyri óhappum, sum kunnu hava dálking við sær, skal minkast mest møguligt, 

6. Góðkenningartreytir 

Umhvørvisgóðkenningin er givin við niðanfyri nevndu treytum:  

6.1. Almennar treytir 

6.1.1. Henda umhvørvisgóðkenning, við møguligum broytingum og dagføringum, skal altíð finnast á 
virkinum,  og skulu øll viðkomandi starvsfólk kenna innihaldið og verða kunnað um ta lóggávu, 
sum góðkenningin er grundað á. 

6.1.2. Møguligar sýnistøkur, kanningar v.m. sum verða kravdar í umhvørvisgóðkenningini skulu 
gerast av starvsstovu, sum kann góðkennast av Umhvørvisstovuni. 

6.1.3. Allar sýnistøkur, kanningar, metingar av úrslitum og metingar annars verða goldnar av Sp/F 
Faroe4Fish. 

6.1.4. Virksemið má ikki víðkast ella broytast byggifrøðiliga ella rakstrarliga á ein hátt, ið økir um 
útlát ella vanda fyri útláti, fyrr enn góðkenning er fingin til hesa víðkan ella broyting. 

6.1.5. Eigaraskifti, navnabroyting ella avtøka skal fráboðast Umhvørvisstovuni. Um virksemið heldur 
uppat, skal alt tilfar og øll útgerð beinast burtur. 

6.1.6. Umhvørvisstovan hevur eftirlit við virkseminum hjá Sp/F Faroe4Fish. Eftirlitið verður útint 
sambært kap. 7 í umhvørvisverndarlógini. 

6.1.7. Í 5 ár eftir at góðkenningin er givin kann bert verða givið boð ella forboð, um so er at: 

• ampar verða av virkseminum, sum ikki kundu síggjast tá góðkennignin varð givin, 

• nýggjar upplýsingar eru komnar fram um dálkingar-/skaðaárin, 

• dálkingin elvir til umhvørvislig skaðaárin, ið ikki kundu síggjast frammanundan, tá ið 
góðkenningin varð givin, ella  

• dálkingin í aðrar mátar verður størri enn hon, ið góðkenningin er givin eftir. 

 

 

1 Best Available Techniques. Hugtakið besta tøka tøknin er at skilja sum mest framkomnu framleiðsluhættir, tilgongdir og 

rakstrarmannagongdir, sum til einhvørja tíð eru mest munadyggar fyri at fyribyrgja og avmarka dálking frá ávísari vinnugrein ella ávísum 
virksemi. Hugtakið fevnir ikki bert um tøkniligar loysnir, men eisini um t.d. nútímans framleiðsluhættir, nýtslu av minni dálkandi rávørum, 
avmarking av burturkasti, endurnýstlu og endurvinning, umframt nýtslu av rávørum og orku. Ein treyt fyri at koma undir hugtakið er eisini, at 
tøknin er roynd og tøk á marknaðinum fyri rímiligan kostnað. 

6.1.8. Tá ið meira enn 5 ár eru gingin eftir at góðkenningin er lýst, kann Umhvørvisstovan broyta 
treytirnar í hesi, tá ið tað er umhvørvisliga grundað, ella um betri reinsingarhættir ella minni 
dálkandi framleiðsluhættir eru komnir fram. 

6.2. Innrætting og virksemi 

6.2.1. Virkið skal rekast, sum ávíst í móttiknum tilfari. 

6.2.2. Hølir, ið nýtt verða til goymslu av reingerðarevnum o.ø., skulu hava tætt undirlag. 

6.2.3. Miðast skal eftir at nýta bestu tøku tøknina (BAT), og skal tøka reinsiútgerðin altíð nýtast til 
fulnar, soleiðis at virkið kann halda øll útlát so lág sum gjørligt. 

6.3. Útleiðing til luft 

6.3.1. Um ampar verða av royki, lukti ella øðrum, skulu avmarkandi tiltøk setast í verk. 

6.3.2. Útleiðingar frá  hitasentralum skulu førast uppeftir.  

6.4. Goymslur 

6.4.1. Goymslur av pakningi, reingerðarevnum o.a. skulu vera vardar ímóti regni og vindi. Møguligir 
lekar skulu kunna haldast aftur.  

6.4.2. Goymslan skal kunna læsast fyri óviðkomandi. 

6.4.3. Flótandi og føst hjálpirávøra skal goymast í íløtum, sum eru egnað til endamálið, og sum eru 
merkt, soleiðis at tað sæst, hvat er í.  

6.5. Burturkast 

6.5.1. Alt burturkast skal handfarast í samsvari við galdandi reglur um burturkast, og skal latast til 
góðkendan móttakara. 

6.5.2. Burturkast skal goymast í íløtum ella bingjum, sum eru egnað til endamálið, og skal standa 
soleiðis, at tað ikki elvir til dálking ella er til ampa. 

6.5.3. Burturkast skal regluliga latast góðkendum móttakara, soleiðis at goymslurnar ikki gerast ov 
stórar. 

6.6. Spillivatn 

6.6.1. Spillivatn frá virkinum skal leiðast ígjøgnum hóskandi reinsiskipan t.d. filtur ella rist.  

6.6.2. Áðrenn gólvið verður spulað, skulu møguligar fiskarestir takast upp. 

6.6.3. Aftan á reinsingina skal vera møguligt at taka sýni av spillivatninum. 

6.6.4. Reinsiskipanin skal røkjast og tømast eftir tørvi, minst einaferð um dagin, tá arbeiði er á 
virkinum. 

6.7. Óljóð 

6.7.1. Óljóð2 frá virkseminum má ikki fara upp um virðini í talvu 1. 

Talva 1: Markvirði fyri óljóð - dB(A) 

  
mán – frí kl. 07 – 18 

leyg. Kl. 07 - 14 

mán – frí kl. 18 – 22 
leyg. kl. 14 – 22 

sunnu- og halgidagar kl. 07 - 22 

 
Allar dagar 
kl. 22 - 07 

Økið 1: Vinnuøkið, har larmandi 
virksemi kann fara fram 70 dB 70 dB 70 dB 

Økið 2: Vinnuøkið, har minni 
larmandi virksemi kann fara 
fram 

 
60 dB 

 
60 dB 

 
60 dB 

Øki 3: Blandað bústaðar- og 
miðstaðarøki 55 dB 45 dB 40 dB 

 
Øki 4: Bústaðarøki 45 dB 40 dB 35 dB 

Markvirðini, sum eru sett í talvu 1, vísa, at um ein er staddur í t.d. økið 4, sum er bústaðarøki, millum kl. 22 - 07, er 
mest loyvda óljóð 35 dB frá virkseminum hjá P/F Reyni Service.   

6.8. Rakstarskráseting/Umhvørvisfrágreiðing 

6.8.1. Sp/F Faroe4Fish skal skráseta hesar upplýsingar: 

1. Nøgd og slag av rávøru og reingerðarevnum. 
2. Rakstrartrupulleikar/óhapp sum hava umhvørvisligan týdning. 
3. Onnur viðurskifti av umhvørvisligum týdningi. 

 

6.8.2. Rakstrarskrásetingarnar skulu til eina og hvørja tíð kunna síggjast av eftirlitsmyndugleikanum, 
og skulu goymast í minasta lagi 5 ár. 

6.8.3. Árlig umhvørvisfrágreiðing við uppgerð av rakstrarskrásetingum og frágreiðing um 
umhvørvisviðurskifti, óhapp, gjørd og ætlað umhvørvistiltøk, kunning um møguligar broytingar 
í virkseminum v.m. skal sendast Umhvørvisstovuni í seinasta lagi 1. mars í avloysandi árinum. 

6.9. Innaneftirlit / Umhvørvisstýrisskipan 

6.9.1. Umhvørvisstovan kann krevja, at virkið skjalprógvar, at treytirnar um óljóð  verða hildnar. 

6.9.2. Umhvørvisstovan kann krevja, at virkið ger serligar kanningar fyri at meta um møgulig 
dálkingarárin frá virkinum. 

6.10. Óhapp 

6.10.1. Har vandi er fyri spilli av rávørum,  skal arbeiðast á skynsaman hátt, so at dálking ikki stendst 
av hesum. 

6.10.2. Virkið skal hava mannagongdir til fyribyrging av dálkingaróhappum og til upprudding eftir 
møgulig óhapp. 

6.10.3. Henda dálkingaróhapp, skulu beinanvegin setast í verk tiltøk til avmarking og upprudding. 

 

 

2 Ásett sum tað ekvivalenta, korrigeraða óljóðsstøðið í dB(A) í viðkomandi økjum sambært kommunalu byggisamtyktini. 

6.10.4. Størri útlát ella dálking skal skjótast gjørligt fráboðast Umhvørvisstovuni. Eisini skal ein 
frágreiðing um orsøk og møgulig tiltøk til upprudding v.m. sendast Umhvørvisstovuni3. 

Kæruvegleiðing 

Henda avgerð kann, sambært § 66 í løgtingslóg nr. 134 frá 29. oktober 1988, um umhvørvisvernd, sum 
broytt við løgtingslóg nr. 128 frá 22. desember 2008, kærast til landsstýrismannin við umhvørvismálum. 
Kæran skal sendast Umhvørvisstovuni, sum síðan sendir hana til Innlendismálaráðið við neyðugum 
skjølum. 

Kærufreistin er 4 vikur frá tí degi, umhvørvisgóðkenningin er almannakunngjørd. Um kærufreistin er 
úti ein leygardag ella ein halgidag, verður kærufreistin longd til tann fyrstkomandi gerandisdagin. 

 

 

 

 

 

      Suni Petersen, deildarleiðari                        /  

 

 

 

       Lena Ziskason, umhvørvisviðgeri 

 
Avrit:  Tórshavnar kommuna, Postrúm 32, FO-110 Tórshavn 
  Landslæknin, Sigmundargøta 5, Postrúm 9, FO-110 Tórshavn 

 

 

3 Dálkingaróhapp skulu eisini fráboðast til Løgregluna (dálking á landi) ella til Sjóbjargingarstøðina, MRCC-Tórshavn (dálking á sjónum). 

